
Annotatsiya: Dunyo miqyosidagi keng maydonlarga ta'sir qiladigan asosiy 

ekologik muammolardan biri bu tuproqning degradatsiyasi hisoblanadi. 

Tuproqlarning degradatsiyasi turli shakllarda vujudga kelib, ularning unumdorligi 

yomonlashuviga, hosildorligining sifat va miqdor jihatdan pasayishiga hamda 

ekosistema bilan bogʼliq muammolarni shakllanishiga olib kelmoqda. 

Аннотация: Одной из основных экологических проблем, затрагивающих 

большие территории мира, является деградация почвы. Деградация почв 

протекает в различных формах, приводя к ухудшению их плодородия, 

снижению качества и количества, формированию экосистемных проблем. 

Abstract: One of the main environmental problems affecting large areas of the 

world is soil degradation. Soil degradation occurs in various forms, leading to a 

deterioration in their fertility, a decrease in quality and quantity, and the formation of 

ecosystem problems. 

Bugungi kunda tuproqning degradatsiya omillariga sho’rlanish, ifloslanish, 

eroziya va boshqa shu kabi muammolarni misol qilib keltirish mumkun. Bu 

muammolar oziq – ovqat xavfsizligiga salbiy ta`sir qilmoqda, shuning uchun bu 

sohada keng ko’lamli ishlar olib borilmoqda. Bugungi kunda dunyoda tuproqlar 

tabiiy va antropogen omillar ta`sirida degradatsiyalanmoqda va ularning xossa-

xususiyatlarini oʼzgarishi hamda unumdorligining pasayishi kuzatilmoqda. 

Tuproq unumdorligi sifatli va to'yimli oziq-ovqat yetishtirish hamda egiluvchan 

va barqaror hayot kechirishga zamin yaratadi, ammo tuproqning bu xususiyatiga 

salbiy ta`sir ko’rsatuvchi jarayon tuproqlar degradatsiyasi hisoblanadi [Zachary P 

Stewart and others]. 

Tuproqning degradatsiyasi jarayoni - tuproq unumdorligini yo'qotish atmosfera 

havosi va suv havzalarining ifloslanishidan farqli o'laroq, unumdorlikning yo'qolishi 

hayvonlar va o'simliklarning turlariga keskin salbiy ta`sir qiladi. [Mishenko A.V.]. 

Tuproq degradatsiyasining asosiy sababi bu o'sib borayotgan aholini boqish uchun 

qishloq xo'jaligini kengaytirish va intensivlashtirish hisoblanadi [ Katherine Tully and 

others].  Qariyb 2 milliard gektar degradatsiyaga uchragan yer ekotizim xizmatlarini 

kamaytirib, dunyo aholisining 2,7 milliard nafari hayotiga salbiy ta'sir ko'rsatmoqda. 

Tuproq degradatsiyasi bo'yicha tadqiqotlar atrof-muhitni asrash uchun muhim 

ahamiyat kasb etadi. Global tuproqlarning deyarli 30% degradatsiyaga uchragani 

uchun ularni boshqarish va ulardan foydalanishni yaxshilash uchun ularni tadqiq 

qilish va xaritaga tushirish muhim ahamiyatga ega [Claudia Maria Nascimento and 

others]. 

[M. Iftikhar Hussain and others]. Tuproq degradatsiyasi oziq  - ovqat 

xavsizligiga tahdid soladi, chunki degradatsiya omillari ta`sirida tuproq unumdorligi 

keskin pasayib, qishloq xo’jaligi ekinlari hosildorligining sifat va unimi foizining 

pasyishiga olib kelmoqda. Natijada dehqon va fermer xo’jaliklarining sarf xarajatlari 

ortib, yerdan voz kechishiga olib kelishi mumkin [Tiziano Gomiero]. So'nggi 

paytlarda tuproq unumdorligining pasayishi muammosi mamlakat oziq - ovqat 

xavfsizligiga tahdid solishi yanada jiddiylashdi. Asosiy sabab aqilli dehqonchilik 

texnologiyalarining buzilishi bo'lib, tuproqlarning sifat holatini yomonlashuviga, 

ularning degradatsiyaga olib keladi. Shuning uchun tuproqlarni degradatsiya 

jarayonlariga qarshi himoya choralarini ishlab chiqish bugungi kunda dolzarb 

muammo bo'lib, tuproqlarni saqlab qolish va ularning holatini yaxshilash uchun 

zarur chora – tadbirlarni qo’llashni taqoza etmoqda. [Vasyl O. Fesyuk and others]. 

Bugungi kunda barqaror rivojlanish doirasida yerdan foydalanish o'zgarishi 

bilan bog'liq tuproq degradatsiyasi jiddiy global muammo hisoblanadi [Lu, M. and 

others].  Tuproqlarning degradatsiyasi qishloq xo‘jaligiga zarar yetkazish bilan birga 

mamlakatning ekologik xavfsizligiga tahdid soladi. Degradatsiyaga olib keladigan 

salbiy jarayonlar (eroziya, deflyatsiya, sho'rlanish) oqibatida suv manbalarining 

loyqalanish va ifloslanish xavfi ortadi. Masalan, suv omborlarda azot, fosfor va 

boshqa biogen elementlar va gerbitsidlarni o'z ichiga olgan tuproq to’planadi. Bu 

suvning pestitsidlar bilan ifloslanishiga olib keladi. [M.Sh. Temryuk] 

Tuproqlarning degradatsiyasiga uchrashiga asosiy sabablardan yana biri bu 

tuproq organik moddasining kamayishi hisoblanadi. [S.E. Obalum and others]. 

Degradatsiya omillarining yanada jadal rivojlanishida tuproq tarkibidagi organik 

moddalarning kamligi hisoblanadi. Chunki tuproq tarkibidagi organik modda miqdori 

ozgina pasayishi, bu tuproq uchun juda katta zararli omil bo’lmish degradatsiyaning 

jadal rivojlanishiga olib keladi [ Jozef Kobza and others]. Tuproqning degradatsiya 

omillari tuproqdagi bioxilma – xillikni keskin kamaytirib, undagi kechayotgan 

jarayonlarni pasayishiga olib kelmoqda. Bu esa o’z navbatida tuproq unumdorlik 

xossasining yomonlashuviga olib keladi. [FAO]. 

Tuproq unumdorligi qishloq xo'jaligi samaradorligi, oziq-ovqat sifati, ekologik 

chidamlilik va ekotizim barqarorligida muhim rol o'ynaydi, biroq bugungi kundagi 

global muammolardan biri tuproqlar degradatsiyasi jarayoni dunyo 

mamlakatlarining iqtisodiyotiga jiddiy xavf solmoqda [Idris W.Stevens]. 

Qishloq xo’jaligi ekinlarining almashlab ekilishi noto’g’ri tashkil etilishi ham 

tuproq degradatsiyasining rivojlanishiga olib keladi [ Zdeňka Gebeltová and others]. 

Tuproqning degradatsiyasi hozirgi kunda dunyodagi eng muhim ekologik 

muammolardan biri bo'lib, yerdan voz kechish uning asosiy sabablaridan biridir. 

So'nggi o'n yilliklarda tadqiqotchilar yerlardan voz kechish va tuproqning 

degradatsiyasi o'rtasidagi o'zaro ta'sirlarni o'rganishdi. Bunda tog'li hududlar va 

yarim quruq muhit eng ko'p tashlandiq yerlarga ega bo'lgan hududlarni tashkil 

qiladi, bu yerda tuproqning degradatsiyasi jarayonlari eng samarali harakat qiladi [ 

Teodoro Lasanta and others]. Tog'li hududlarda tabiiy o'rmonlarning ayovsiz 

darajada kesilishi va qishloq xo'jaligi yerlaridan noaqilona foydalanish tuproqning 

qattiq degradatsiyasiga olib keldi. Bu esa tuproqning organik uglerodi (C) va 

umumiy azot (N) miqdorining keskin kamayishiga olib keladi, natijada tuproq sifati 

juda yomonlashadi [ Tian Wang and others]. Bundan tashqari tuproq 

degradatsiyasining yana bir sababi o’rmonlarda sodir bo’layotgan yong’inlar 

hisoblanadi. Yong’inlar natijasida tuproqning yuza qatlamidagi ozuqa elementlar 

kuyib, mikroorganizmlar nobud bo’ladi [ M. Alcañiz and others]. 

Tuproq qoplamining degradatsiya omillari ta`sirida bir qancha global 

muammolar kelib chiqmoqda. Bularga misol qilib tuproq degradatsiyasi natijasida 

biosferada karbonizatsiya jarayoni jadallashib bormoqda. Bu esa o’z navbatida 

issiqxona gazlarining ko’payishiga va global iqlim o’zgarishiga sabab bo’lmoqda [ 

Joachim von Braun and others]. Tuproqning degradatsiyalanishi oqibatida qishloq 

xo’jaligi ekinlarining hosildorligi keskin pasayib bormoqda. Bu esa oziq – ovqat 

xavfsizligiga putur yetkazib, iqtisodiy o’sishning cheklovchi omili bo’lib qolmoqda [ 

Анатолий В. Кучер и другие]. 

Bugungi kunda degradatsiya xavfi yuqori hududlar geografik axborot tizimlar 

(GAT) yordamida masoffadan zondlash orqali relyefning raqamli modeli 

yaratilmoqda. Bunda yaratilgan ma`lumotlar bazasidan foydalanib 

degradatsiyalangan tuproqlarni holatini yaxshilash chora tadbirlari ko’riladi 

[Kadirova, Dilrabo and others]. 

Yevropa ittifoqi mamlakatlarida degradatsiyaga uchragan tuproqlarning holatini 

aniqlashda va o’rganishda hozirgi kunda degradatsiya omillarini modellashtirish 

orqali amalga oshirilmoqda hamda undan hosildorlikning o’zgarishlarini 

kuzatilmoqda [ Panos Panagos and others]. 

Agrofirma va suv yig'ish amaliyotidan qo'shimcha foydalanish tuproqning 

degradatsiyasi jarayonlariga qarshi kurashishning mumkin bo'lgan strategiyasidir. 

Tadqiqotlar shuni ko'rsatadiki, butun dunyo bo'ylab yerlarni barqaror boshqarish 

texnologiyalarini joriy etish ekinlar hosildorligini 30-170% ga, tuproqdagi organik 

uglerod sekvestratsiyasini 3% gacha va suvdan foydalanish samaradorligini 100% 

gacha oshirish imkoniyatiga ega [ Manuel Casanova and others]. 

Xulosa. 

Dunyo  bo’yicha degradatsiyaga uchragan tuproqlarni tadqiq qilish, 

xossalarining o’zgarishini asoslash, mos inovatsion texnologiyalarni yaratish 

bo’yicha adabiyotlarda yetarlicha ma`lumotlar berilgan. Hududning iqlim sharoitlari, 

tuproq xossalari, degradatsiya omillarining turlari muayyan mintaqa uchun 

yaratilgan chora – tadbirlarni istalgan tuproqlarda qo’llash imkoniyatini cheklaydi. 

Shu nuqtai nazardan, tadqiqot hududi tuproq iqlim sharoitiga mos inovatsion 

texnologiyalarni yaratish uchun uning xossalarini kompleks o’rganish lozim. 

Adabiyotlar tahlili asosida aytish mukinki, degradatsiyaga uchragan tuproqlarni 

umumiy holatini yaxshilashda inovatsion texnologiyalar foydalanish tuproq 

unumdorligini saqlashda va iqtisodiy jihatdan ancha samarali hisoblanadi. 

